
Ішкі істер органдарында 
қызмет ету Өмірбаевтар әулеті 
үшін ата кәсіпке айналды десек 
артық айтпаймыз. Қостанай 
облысы полиция департаменті 
Ардагерлер кеңесінің 
төрағасы, отставкадағы 
полиция полковнигі Амангелді 
Өмірбаевтың қызметтік жолы, 
ерен еңбегі – әріптестеріне, 
бүгінгі жас қызметкерлерге 
үлгі. Оның жүріп өткен өнегелі 
жолын енді ұлдары жалғап 
келеді.

Отанға қызмет ету, оны қорғау 
– Өмірбаевтар үшін қастерлі 
ұғым. Әулеттің үклені Амангелді 
Ахметкалиұлы 30 жылдан астам 
ІІБ-да қызмет атқарған. Қостанай 
облыстық ІІД бастығының бірінші 
орынбасары дәрежесіне көтерілді. 
Амангелді Ахметқалиұлы осы 
жылдар арасында талай ауыр 
қылмыстарды ашып, милиция мен 
полиция қызметінің тұтас дәуірін 

байланыстырды. 
- Ішкі істер органдарында 34 

жыл қызмет еттім, соның бір сәтінде 
де осы мамандықты таңдағаныма 
еш күмән келтірмедім. Біріншіден, 
мен отбасылық дәстүрді 
жалғастырдым. Екіншіден, 

шынымды айтсам, 
күмәндануға уақыт 
болмады. Күндіз-түні жұмыс 
істедік, - дейді отставкадағы 
полковник.

- Биыл ішкі істер органдарының 
жұмысын жаңғырту бойынша 
көптеген шаруа атқарылды. 
Арадагерлер кеңесі де бұған өз 
үлесін қосып келеді. Жас ұрпақты 
тәрбиелеуде біз үлгі-өнеге 
көрсетуге, өткенді ұмытпауға 
тырысамыз. Ағымдағы жылы 
облыстағы 7 аудан-қалада қызмет 
бабында қаза тапқан полиция 
қызметкерлеріне ескерткіш 
тақта орнатылып, Қамысты 
ауданында музей ашылды. «Ерлік 
бұрыштары» барлық полиция 
бөлімшесінде бар , - дейді 
ардагер.

Амангелді Өмірбаев мамандық 
таңдауда саналы қадам 
жасаған. Әскери борышын өтеп 
келген жас жігіт ағасы Жантас 
Ахметқалиұлының ақылына құлақ 
асып, милицияға орналасады.  

Өйткені, Жантас Ахметқалиұлы 

да милиция полковнигі болатын. 
1969 жылы КСРО ІІМ жоғары 
мектебін бітірген. Қостанай 
облыстық атқару комитеті ІІБ 
Қарасу және Орджоникидзе ПБ-
де анықтаушының жедел уәкілі, 
Қарасу АІІБ тергеу тобының 
аға тергеушісі, Боровской 
және Лисаков ҚІІБ бастығының 
орынбасары болып жұмыс 
істеген. 1973 жылы Жітіқара 
АІІБ басқарды. 1976 жылы 
Урицкий АІІБ бастығы болып 
тағайындалды. 1979 жылдан 1982 
жылға дейін Қостанай облысы 
ІІБ штабының бастығы, 1985 
жылдан 1988 жылға дейін Гурьев 
облысы ІІБ бастығы болды. Кеңес 
Одағының бес бірдей медалімен 
марапатталған. 

Жантас Өмірбаевтың ұлы 
Жанатай Жантасұлы әке жолын 
жалғап, 1982 жылы ішкі істер 
органдарына орналасады. Ол 
ҚР ІІМ Ішкі әскерлерінде қызмет 

етіп, ҚР оңтүстік аймағының 
медициналық қызметінің 
бастығына дейін көтерілді. 

Ал Амангелді Өмірбаевтың екі 
ұлы да Отанды қорғамаққа ерте 
жастан бел буған. Бұл әке ерілігіне 
деген құрмет пен махаббаттан 
туған құлшыныс болса керек. Кіші 
ұлы – Руслан Амангелдіұлы қазіргі 
уақытта полиция департаменті 
Штаб-басқармасы бастығының 
орынбасары, полиция 
полковнигі. Ал үлкен ұлы – Ерлан 
Амангелдіұлы прокуратура 
органдарында қызмет етеді.

Ағалы-інілі Өмірбаевтар әулет 
даңқын одан ары асқақтатып 
жүр. Осы әулеттің үш ұрпағы 
ел-жұртын қорғап, тыныштық 
пен бейбітшілікті сақтап келеді. 
Өмірбаевтар әулетінің ішкі істер 
органдарындағы ортақ еңбек өтілі 
жүз жылға тақау.

қостанай облысы Пд 
баспасөз қызметі

Өмірбаевтардың өнегелі өмірі 

амангелді Өмірбев

ардагерлер кеңесінің төрағасы амангелді Өмірбаев 
жұмыс сәтінде 

Жантас Өмірбаев

руслан Өмірбаев

Мемлекеттік қызмет істері 
агенттігi жұмысының басты 
басымдылығы, Мемлекет 
басшысының сайлауалды 
бағдарламасында айтылған 
«Баршаға ортақ, игілік! 
Сабақтастық. Әділдік, Өрлеу» 
тұғырнамасын, «Бірге» 
жалпыұлттық акциясы 
барысында айтылған 
міндеттерді, сонымен қатар «100 
нақты қадам» Ұлт жоспарының 
«Кәсіби мемлекеттік аппарат 
қалыптастыру» алғашқы 
институционалдық реформасы 
аясындағы міндеттерді 
сапалы жүзеге асыру болып 
табылады.

2016 жылғы реформаларды 
жүзеге асыру нәтижесінде, 
меритократия мен кәсібилік 
қағидаттарына негізделген 
мемлекеттік қызметтің бірегей 
моделі құрылды.

Азаматтардың әл-ауқатын 
жақсарту процесінде мемлекеттік 
қызметкердің рөлі айтарлықтай 
маңызды, себебі олар мемлекеттік 
бағдарламаларды жүзеге 
асырушы болып табылады. Ал 
мемлекет қабылдаған шаралар 
азаматтардың қажеттіліктерін 
қанағаттандыруға бағытталған.

Мемлекеттік қызметкердің 
мансаптық өсуі, жеңілдетілген 
тәртіпте және қысқа мерзімде 
ішкі конкурс негізінде жүзеге 
асырылады. Конкурстарға 
төменгі лауазымда тәжірибесі 
бар мемлекеттік қызметкерлер 
қатыса алады. Бастапқы кезеңде 
іріктеу кандидаттар бос орын 
толтырған мемлекеттік органның 

қызметкерлері арасынан 
таңдалады. Тиісті үміткерлер 
болмаған жағдайда, іріктеу 
барлық мемлекеттік органдардың 
қызметкерлері арасында 
өткізіледі.

Мысалға ағымдағы жылдың 
басынан бері Қостанай облысында 
100-ден астам мемлекеттік 
қызметкерлер қызметте алға 
жылжытылғандығы туралы дерек 
бар.

Конкурстық рәсімдердің 
ашықтығын қамтамасыз ету үшін 
барлық конкурстарға қоғамдық 
өкілдерінен бақылаушылар 
қатысуда (қоғамдық қор, ҮЕҰ, 
этномәдени бірлестіктер және 
т.б.). Бұл көбінесе жоғары 
кәсібилікке, жанқиярлық жұмыс 
пен таңдаған мамандыққа деген 
адалдыққа, отансүйгіштік және 
мемлекеттік қызметкерлердің 
белсенді азаматтық ұстанымына 
байланысты. 

Меритократия кезеңінде 
мемлекеттік қызметке лайықты, 
адамгершілік қабілеті жоғары, 
талантты және еңбекқор адамдар 
келеді. Бұл азаматтар үшін 
мемлекеттік қызметте өсудің 
әлеуметтік баспалдағының негізі 
болып табылады.

 Осы орайда биылғы 
жазда Мемлекеттік қызметші күні 
қарсаңында Ақмола облысының 
табиғаты көркем жерлерінің бірі 
– Бурабай курорттық аймағында 
Жас мемлекеттік қызметшілердің 
республикалық форумы 
өткендігін айта кеткен жөн. 
Форум шеңберінде «Қазақстан 
Республикасының Үздік 
мемлекеттік қызметшісі – 2019 

жыл» республикалық байқауының 
қатысушыларын салтанатты 
түрде марапаттау рәсімі өтті. 
Марапатталғандардың арасында  
«Қостанай облысы әкімдігінің 
білім басқармасы» мемлекеттік 
мекемесінің Адамгершілік-рухани 
дамыту бөлімінің бас маманы 
Наталья Юрьевна Мурсалинаның   
болғандығы қостанайлық 
мемқызметшілер үшін абырой.

 Елімізде мемлекеттік 
қызметке ең лайықты да білікті, 
кәсіби   мамандарды іріктеу 
мақсатында  Президенттік жастар 
кадр резервін қалыптастыру 
мәселесі қолға алынғандығы 
белгілі. Бұл мәселе Қостанай 
облысында да жақсы 
ұйымдастырылуда. Мәселен, 
ағымдағы жылғы 13 қыркүйекте 
Қостанайда Президенттік жастар 
кадр резервін қалыптастыру 
бойынша жастармен түсіндіру 
кездесуі өтті. Жалпы мұндай 
кездесулер Қостанай облысының 
барлық аудандары мен 
қалаларында ұйымдастырылған 
болатын. 

Облыс орталығында 
жастармен Мемлекеттік қызмет 
істері агенттігінің Қостанай 
облысы бойынша департаментінің 
басшысы Салауат Мүксімов, 
жастар саясаты мәселелері 
басқармасының басшысы Марат 
Жұрқабаев, ҚР Президенті 
жанындағы Мемлекеттік 
басқару академиясы облыстық 
филиалының директоры Ақерке 
Бекахметова кездесті.

Мемлекет басшысы Қасым-
Жомарт Тоқаев өзінің сайлауалды 
бағдарламасында елде 

Президенттік жастар кадр резервін 
қалыптастыру қажеттілігі туралы 
жариялады. Осы бастаманың 
бас үйлестірушісі – Қазақстан 
Республикасы Мемлекеттік 
қызмет істері агенттігі.

Осылайша, ағымдағы жылдың 
1 қыркүйегінен бастап барлық жас 
қазақстандықтар іріктеуден өту 
үшін онлайн платформа арқылы 
өтінімдерін жібере бастады.

"Мен Қостанай облысында 
креативті және талантты жастар 
екеніне сенімдімін. Сондықтан 
Президенттік жастар кадр резерві 
осындай жастарды ілгерілету 
және олардың таланттарын 
анықтау үшін тиімді әлеуметтік 
лифт болатыны сөзсіз. Белгілі бір 
салада жетістіктері бар жастар 
үшін резервке іріктеуден өтуге 
бірегей мүмкіндік туды. Мен біздің 
облыс жастарын өздерін сынауға 
және резервшілер тізіміне енуге 
шақырамын", - деді Департамент 
басшысы.

Филиал директоры Ақерке 
Бекахметова сондай-ақ 
резервшілер арнайы әзірленген 
бағдарламалар бойынша 
оқытылатынын айтты. 

Жастар саясаты мәселелері 
басқармасының басшысы 
Марат Жұрқабаев өз сөзінде 
Жастар жылы ең алдымен 
жастар ортасында әлеуметтік 
мәселелерді шешу үшін 
жарияланғанын атап өтті.

Кездесу барысында спикерлер 
жиналған жастарға іріктеу 
критерийлерін түсіндірді.

Қатысушыларға қойылатын 
негізгі талаптар PKRezerv.kz 
ресми сайтында жарияланды. 

Резервке жасы 35-тен аспаған, 
жұмыс өтілі 5 жылдан кем емес  
ҚР азаматы қатыса алады.

Резервшілерді іріктеу бірнеше 
кезеңнен тұрады. Жалпы 
іріктеудің кейінгі кезеңдеріне 
жіберілетін кандидаттардың шекті 
саны белгіленген. Атап айтқанда, 
тестілеу верификациясына 1000 
адам ғана жіберіледі. Келесі 
кезең - әлеуетті бағалауға - 600 
адам, сараптамалық комиссияда 
сұхбаттасуға - 400 адам, соңғы 
Ұлттық комиссия отырысында - 
330 адамның нәтижесі қаралады.

 Иә, еліміздің жастары, 
соның ішінде қостанайлықтар 
меритократия қағидатын жақсы 
сезінуде, өйткені мемлекеттік 
қызмет саласында оң өзгерістер 
болып жатыр, жүргізілген 
реформалар, сондай-ақ қазіргі 
таңда жүзеге асырылып жатқан 
мемлекеттік саясат, кәсібилікке 
ұмтылатын және қажетті 
моральдық қасиеттерге ие кез-
келген адамға мақсаттары 
мен міндеттеріне қол жеткізуге 
мүмкіндік беруде.

Қорытындылай айтқанда, 
мемлекеттік қызметтегі 
меритократия қағидатын 
сақтау ең лайықты кадрларды 
іріктеуді қамтамасыз етуге, 
қызметкерлердің қызметі мен 
еңбегін объективті бағалауға 
деген сенімділігін, сонымен қатар 
мемлекеттік аппаратқа деген 
халықтың сенімін арттыруға 
мүмкіндік береді.

М. БаЙМырзаҰлы

Меритократия қағидасы – сенімділікті нығайтады

«УК-161/3 мекемесі» 
РММ-де  Жітіқара ауданы 
әкімінің орынбасары Салим 
Нурланович Касеновпен 
кездесу өтті.

Кездесуде Салим 
Нурланович - 2015-2025 
жылдарға арналған Сыбайлас 
жемқорлыққа қарсы іс-
қимыл бағдарламасын іске 
асыру шеңберінде «Нұр 
Отан» партиясы қоғамдағы 
жемқорлыққа қарсы 
мәдениетті қалыптастыру 
мен көтеруге бағытталған 
«Жемқорлықсыз ел - гүлденген 
ел» жобасын іске қоспақшы 
туралы әңгімелесті.

 Жобаны іске асыру 
тұрғындардың жемқорлыққа 
қарсы мәдениетінің төмендігі, 
құқықтық сауаттылығының 
аздығы,  өскелең ұрпақты 
тәрбиелеудегі қолайсыз 
факторлар, сыбайлас 
жемқорлықты қабылдамау 
атмосферасын қалыптастыру 
бойынша ақпараттық 
жұмыстың әлсіздігі мен 
оны ескертудің тиімсіздігі 
секілді проблемалық 
мәселелерді шешуге 
бағытталған. Жоба бес жылға 
есептелген – бұл партиялық 
сыбайлас жемқорлыққа 
қарсы  бағдарламаны іске 

асырудың бірінші кезеңі 
және ол жемқорлықтың 
кез-келген көрінісіне 
«мүлдем төзбеушілікті» 
қ а л ы п т а с т ы р у ғ а , 
азаматтардың бойында  
жемқорлыққа қарсы 
иммунитетті тұғызуға және 
биліктің жемқорлыққа қарсы 
қабылдап жатқан іс-шаралары 
туралы тұрғындарды 
хабарландыруға бағытталған.

 Партияның саяси 
доктринасында «Әлеуметтік 
саясат әрбір азаматтың 
әлеуетін жүзеге асыруға 
теңдей мүмкіндектер 
жасауға бағытталуы тиіс. 
Азаматтардың барлығы 
өмірдің жоғары үлгі-
қалыптарына сай келетін 
әлеуметтік қызметтерге тең 
жол жеткізе алатын болуы 

керек. Бұған мемлекеттің 
жұмыс берушілер мен  
азаматтардың ынтымақшыл 
жауапкершілігі арқасында 
қол жеткізілуі қажет. Атаулы 
әлеуметтік көмек халықтың 
әлсіз топтарына ғана көрсетілуі 
керек. Мемлекеттік қолдау 
ең алдымен азаматтарды 
толыққанды әлеуметтік және 
экономикалық өмірге белсенді 
араластыруға бағытталуы 
керек». Мақсаты: ұрпақтар 
сабақтастығы мен диалог 
алаңын қамтамасыз ету, 
қоғамда ынтымақ патриотизм, 
қарт адамдарға және дәстүрге 
деген құрметті күшейту.

М. СҮНдЕтБаЕВ, 
СаәПЖЖБ жасақ 

бастығы 
әділет лейтенанты 

Әкімнің орынбасарымен кездесу

Қай кезде де қылмыс 
жасалған кезде ол жерге 
санаулы уақыт ішінде барып 
жету, оны тез арада анықтап, 
әшкерелеу, сөйтіп қылмыс 
жасаушыларды ізін суытпай 
қолға түсіру маңызды 
болса керек. Ал бұл орайда 
қостанайлық полицейлердің 
жедел қимылдап, әбжілдік 
танытып жүргендіктері жайында 
әңгіме көтеруге әбден болатын 
секілді... 

Мысалы,  Әулиекөл ауданы 
полиция бөлімінің полицейлері аға 
сержант Владимир Демченко мен 
кіші сержант Ерлан Нұрманов бір 
сағат ішінде көлікті айдап кеткен 
күдікті азаматты ұстаған болатын. 
Оқиғаның мән-жайына зер салсақ.

Қостанай қаласының полиция 
басқармасынан 16 қыркүйекте 
сағат 9.00 шамасында күдіктіні 
ұстау туралы хабар келіп түскен. 
Хабарда белгісіз біреу облыс 
орталығындағы Қобыланды батыр 
көшесіндегі ауладан “ВАЗ-2112” 
автокөлігін айдап кеткен делінген. 
Тәртіп сақшылары Әулиекөл 
кентінде автопатрульдеуге 
кірісіп, кезекшіден ұрланған 
автомобильдің бағыты туралы 
хабар алады. Полиция 
қызметкерлері патрульдеу 
барысында ұрланған көлікке 
ұқсас автокөлікті байқаған. Көлікті 
тоқтатып, оның құжаттарын 
тексереді. Расында да, 
жүргізушінің тиісті құжаттары 
болмаған. Ұры ұсталды. Полиция 
қызметкерлерінің қырағылығы 
мен үйлесімді іс-әрекеттерінің 
арқасында қылмыс жедел 
ашылды. 

Бұл полицейлердің жедел 
қимылдарының арқасында 
ашылған алғашқы қылмыс емес. 
Осы жылдың тамыз айында 
рудныйлық полицейлер де бір 
қылмысты ізін суытпай  жедел 
ашқан болатын. 

Нақтырақ айтқанда,  

Рудный қаласының полиция 
басқармасының қызметкерлері 
жалпы құны 5 000 000 теңге 
болатын алтын бұйымдар ұрлаған 
күдіктіні ұстады. Бұл туралы 
кезінде Қостанай облысы полиция 
департаментінің баспасөз қызметі 
хабарлаған болатын. 

Ұрлық биылғы жазда, 30 
тамызда Корчагин көшесіндегі 
«ГУМ» сауда орталығының 
бутиктерінің бірінде жасалған. 
Белгісіз азамат жертөледегі еденді 
бұзып, зергерлік дүкенге кіріп, 
ұрлық жасаған. Жедел тергеу іс-
шаралары барысында полиция 
қызметкерлері 24 жастағы ер 
адамды ұстады. Күдікті кінәсін 
толық мойындады. Қазіргі уақытта 
бұл қылмысқа тағы бір күдіктінің 
қатысы бар екені анықталды. 
Тәртіп сақшылары екінші күдіктіні 
іздеу шараларын жүргізуде. 

ҚР ҚК 188-бабы 3-бөлімі 
бойынша сотқа дейінгі 
тергеу жүргізілуде. Ұрланған 
бұйымдардың жартысына 
жуығы Қостанай қаласының 
ломбардтарынан табылды.

 Ал мына бір оқиға 
бұл қылмыстардан өзгешелеу. 
Бірақ полицейлердің жедел 
іс-қимылдарының арқасында 
қарақшылық шабуылдың құрбаны 

бола жаздаған рудныйлық әйел 
үшін бұл оқиға көпке дейін есінен 
кетпейтіндігі анық. Тіпті ол әйел 
қылмыстың ізін кескен тәртіп 
сақшыларына алғысын білдіріп, 
департамент басшылығының 
атына хат жазды. 

Жанармай құю бекетінің 
жұмысшысына қарақшылық 
шабуыл кешқұрым жасалған. 
Бейтаныс ер адам оны пышақпен 
қорқытып, кассадағы ақшаны 
тартып алғысы келген. Үрейлі 
әйел кассада ақша жоғын 
айтып ақталыпты. Бұдан кейін 
ер адам әйелдің өзінен ақша 
талап еткен. Ол қорыққанынан 
әмиянындағы қаражатының бәрін 
қолына ұстатады. Қылмыскер 
кейін бұрылып, белгісіз бағытқа 
қаша жөнеледі. Әйел дереу “102” 
нөміріне қоңырау шалып, болған 
жайды баяндап берген. 

Осы бекет маңында жол 
полициясы кезекшілікте жүргені 
абырой болды. Хабарлама 
алысымен, аға сержант Дамир 
Ибраев және старшина Александр 
Васильев іле оқиға болған 
жаққа аттанады. “Октябрдің 50 
жылдығы” көшесімен келе жатып, 
әйел сипаттап бергендегідей 
күдікті ер адамды ұшырастырады. 
Қарсы беттен тағы екі полицей – 

сержант Болат Сәрсенбаев пен 
қатардағы полицей Ғалымжан 
Еренов келіп жетеді. Олар барлай 
келе 31 жастағы күдіктіні құрықтап, 
қылмыс орнына алып барады. 
Жәбірленуші әйел қылмыскерді 
бірден таныды.

Міне, осылайша жеделдік 
танытқан  тәртіп сақшылары  бір 
қылмыстың жедел ашылуына қол 
жеткізді. 

Осы орайда жақында 
Қостанай облысының полиция 
департаментінде кезекші 
бөлімдердің, облыстың 
штабтары мен жедел басқару 
орталықтарының қызметкерлеріне 
арналып өткен семинар жайында 
айта кеткен жөн болар. 

Аталмыш шарада 
азаматтардың өтініштеріне жедел 
әрекет ету және нарядтардың 
оқиға орнына дер кезінде келуі 
мәселесі талқыға түсті. Халыққа 
қызмет көрсетудің сервистік 
моделін қалыптастыру бойынша 
қойылған міндеттер аясында 
полиция қызметінің бұл бағыттары 
басты назарда ұсталуда. 

“Азаматтар полицияға 
хабарласқан кезде жедел басқару 
орталығының және кезекші 
бөлімдердің қызметкерлері бірінші 
болып тілдеседі. Бұл қызметкерлер 
қысқа уақытта жағдайды дереу 
түсініп, жүйелі әрекет етуі үшін 
күйзеліске төзімді болуы керек. 
Норматив бойынша қызметкер бес 
минуттың ішінде шешім қабылдауы 
қажет”, - дейді Қостанай облысы 
ПД басқарма-штаб бастығының 
міндетін атқарушы полиция 
полковнигі Серік Дәулетов. 

Тәулігіне Қостанай облысы 
полиция департаментінің кезекші 
бөлімінің 102 телефонына мыңнан 
астам хабарлама келіп түседі. 
Полиция күштерінің оқиға орнына 
келу уақыты – 5-7 минуттың 
айналасында. “Егер осы уақыт 
асып кетсе, тексеру жүргізіліп, 
себептері анықталады. Кінәлі 
тұлғалар тәртіптік жауапкершілікке 

тартылады”, — деп атап өтті 
Қостанай облысы ПД штаб 
бөлімінің бастығы подполковник 
Абай Мекебаев. 

Мәселен, 2019 жылдың 14 
қыркүйегінде Қостанай қаласының 
Жылдам Басқару Орталығының 
(ЖБО) 102 нөміріне Абай 
көшесінде белгісіз тұлғалар 
облыс орталығының 29 жастағы 
тұрғынын ұрып, сыртқы киімін 
алып кеткендігі туралы хабарлама 
келіп түсті. ЖБО күштері мен 
құралдарын басқару тобының 
инспекторы 3 минуттан кейін 
оқиға орнына «Байкал 3» полиция 
нарядын жіберді. Нәтижесінде, 15 
минуттан кейін үш күдікті ұсталды, 
киім иесіне қайтарылды. 

Семинарда талқыланған 
жұмыстың тағы бір бағыты – 
бейнебақылау камераларының 
көмегімен құқық бұзушылықты 
анықтау. Жыл басынан бері 
бейнебақылау арқылы облыста 
33 мыңнан астам әкімшілік және 
164 қылмыстық құқық бұзушылық 
әшкере болған. 12 қыркүйекте 
Рудный қаласында бейнебақылау 
камераларының көмегімен көлік 
жуу жанында әйелдің сөмкесін 
ұрлап, жасырынған күдікті ұсталды. 
Бейнебақылау инспекторы қылмыс 
жасаған ауданды қарап шықты 
және тонаушы дереу ұсталған. 

Сондай-ақ, семинар барысында 
Қазақстан Республикасы 
Президентінің Қазақстан халқына 
Жолдауы аясында полицияның 
алдына қойылған міндеттер 
талқыланды. 

Жалпы алғанда, қоғамдық 
тәртіптің қауіпсіздігі үшін тер төгіп 
жүрген полиция қызметкерлері 
үшін осындай  іс-шаралар өткізіп, 
жағдайды бағамдап, алдыға 
мақсат-міндеттер қойып отырудың 
пайдасы зор. Бұл өмірдің өзі 
дәлелдеп келе жатқан үрдіс.

М. БаЙМырзаҰлы

Тәртіп сақшыларының жедел қимылдары арқасында... 

Ішкі істер министрлігінің 
Шырақбек Қабылбаев 
атындағы Қостанай 
академиясының күндізгі және 
сырттай оқыту факультетінің 
курсанттары мен арнайы 
бастапқы оқыту курсының 
т а ғ ы л ы м д а м а ш ы л а р ы 
Қостанай облысы Полиция 
департаменті Қостанай қаласы 
Полиция басқармасының 
учаскелік инспекторы 
полиция майоры Жеделхан 
Нұрпейісовпен кездесті. 

Полиция майоры Ж. 
Нұрпейісов ағымдағы жылы 
«Полицияның үздік учаскелік 
инспекторы» республикалық 
байқауында «Облыстық маңызы 
бар қалалардағы үздік учаскелік 
инспектор» аталымы бойынша жеңімпаз 
атанған болатын. 

Бүгінгі таңда учаскелік полиция 
инспекторларының міндеті  қылмыс 
пен құқық бұзушылықтың алдын 
алу, отбасылық және қоғамдық заң 
бұзушылықтарды болдырмау болып 
табылады.  

Кездесу барысында полиция 
майоры Ж.Нұрпейісов қызмет 
бабында қолданылатын әкімшілік 
істермен, хаттаманың түрлерімен, 
учаскелік инспектордың төлқұжатымен 
таныстырды. Сонымен қатар күнделікті 
қызметте халықпен тығыз жұмыс жасап, 
олардың сұрақтарына дер кезінде жауап 

беріп,  барынша көмек көрсету қажеттілігі 
туралы айтты. Қызмет барысында 
басынан өткен оқиғалар туралы сыр 
шертіп, тәжірибесімен бөлісті және 
де кездесуге қатысқандар жан-жақты 
сұрақтар қойды. 

Қазіргі таңда тәртіп сақшысының  
білімі мен біліктілігі талапқа сай, халыққа 
жақын, адамгершілік қасиеттері мол 
болуы қажет. Сондай-ақ бұл құндылық 
кездесуге қатысып отырған әрбір тәртіп 
сақшысынан табылады деп ойлаймын. 

О.уақПаЕВа,
қр ІІМ ш.қабылбаев атындағы

қостанай академиясы Баспасөз 
қызметінің баспасөз хатшысы

Тағылымы мол тартымды жүздесу 


